
Assalamualaikum Warahmatullahi Wabarakatuh dan Salam Segamat Sejahtera, Segar dan Selamat,

Dengan penuh rasa kesyukuran ke hadrat Ilahi, kita panjatkan doa agar limpahan rahmat dan
keberkatan-Nya sentiasa menyinari langkah kita dalam memacu kemajuan dan kesejahteraan Daerah
Segamat yang tercinta. Bulan-bulan yang berlalu telah menyaksikan pelbagai usaha dan inisiatif yang
berjaya dilaksanakan, mencerminkan semangat kebersamaan serta dedikasi tidak berbelah bahagi
daripada seluruh warga Majlis Perbandaran Segamat (MPS) dan komuniti setempat.

Antara yang menjadi tumpuan dan kebanggaan adalah Festival Durian Segamat. Keunikan raja buah
menyatukan pelbagai lapisan masyarakat dalam suasana penuh kemeriahan, hasil kerjasama erat antara
MPS dan Pejabat Pertanian Daerah Segamat. Majlis perasmiannya disempurnakan dengan penuh gilang-
gemilang oleh YB Dato’ Zahari bin Sarip, Pengerusi Jawatankuasa Pertanian, Industri Asas Tani dan
Kemajuan Luar Bandar Negeri Johor. Serentak itu, Pasar Magika di Lorong Seni Segamat turut mewarnai
landskap budaya tempatan, menyemarakkan lagi denyut seni dan ekonomi kreatif dalam kalangan
masyarakat.

Segamat kini bersedia melakar satu lagi tinta emas dalam lipatan sejarah apabila dipilih menjadi tuan
rumah bagi Sambutan Hari Kebangsaan Peringkat Negeri Johor 2024. Pelbagai program dan acara telah
digerakkan, antaranya Program Kembara Sentuhan Kasih Madani, Pelancaran Bulan Kebangsaan dan
Kempen Kibar Jalur Gemilang, serta Malam Ambang Merdeka yang dijayakan dengan penuh semangat
patriotik oleh warga MPS dan komuniti. Jutaan terima kasih atas komitmen dan pengorbanan anda semua,
sesungguhnya kejayaan ini adalah milik kita bersama.

Tidak ketinggalan, setinggi-tinggi tahniah diucapkan kepada MPS yang telah menerima penarafan cemerlang
dalam Sistem Penarafan Bintang (SSR) PBT. Pencapaian ini adalah manifestasi kepada kecekapan, integriti
dan iltizam semua pihak dalam menjadikan perkhidmatan awam lebih berdaya saing dan berkualiti.

Turut mencuri tumpuan adalah penganjuran Program Gerak Mesra, Kempen
Penanaman 100 Juta Pokok, serta sambutan Maulidur Rasul peringkat daerah yang
bukan sahaja memperkukuh ukhuwah, bahkan menyemai nilai-nilai murni dalam jiwa
masyarakat. Syabas diucapkan kepada pasukan MPS yang telah mengharumkan
nama jabatan dalam perarakan sambutan tersebut. n

Akhir kalam, dalam menghadapi cuaca yang tidak menentu ketika ini, marilah kita
sentiasa berwaspada dan prihatin terhadap sebarang kemungkinan. Sekiranya
berlaku musibah seperti ribut atau banjir, hulurkan tangan, ringankan langkah,
kerana kekuatan sebenar sesebuah komuniti terletak pada semangat bantu-
membantu dan kebersamaan.

Segamat Sejahtera, Segar dan Selamat - biarlah slogan ini bukan sekadar kata,
tetapi menjadi denyut nadi yang menggerakkan setiap usaha kita ke arah masa
depan yang lebih gemilang.

Sekian, terima kasih atas segala sumbangan, kerjasama dan semangat yang
telah dizahirkan. Semoga segala usaha kita diberkati dan dipermudahkan
oleh Allah SWT.

YBHG. TUAN HAJI MOHD HELMI BIN

DATO’ HAJI SHA'RI @ SHANGARI p.s.i
TUAN YANG DIPERTUA
MAJLIS PERBANDARAN SEGAMAT



FOEGAMATGEMERLANG2024

Anugerah Penarafan
Bintang PBT Tahun 2024

Yang Berbahagia, Tuan Haji Mohd Helmi bin
Dato' Haji Sha'ri@Shangari, Yang Dipertua
Majlis Perbandaran Segamat bersama En. Mohd
q o i gl | 7 & = Fazle Bin Mohd Yusop, Setiausaha Majlis
‘ﬂn;w":m : o I Perbandaran Segamat telah menghadiri
e = 3 . ' Konvensyen Pihak Berkuasa Tempatan (PBT)
2024 yang dirasmikan oleh Yang Amat
Berhormat Dato Sri Haji Fadillah bin Haji Yusof,
Timbalan Perdana Menteri.

Konvensyen Pihak Berkuasa Tempatan 2024 bertemakan 'Sinergi MADANI,
Perkukuh PBT' anjuran Kementerian Perumahan dan Kerajaan Tempatan (KPKT) telah
diadakan di Dewan Sivik, Majlis Bandaraya Petaling Jaya.

Majlis Perbandaran Segamat telah berjaya dinobatkan Tempat Kedua (Kategori
Perbandaran) bagi Anugerah Penarafan Bintang Pihak Berkuasa Tempatan Tahun 2024

selepas Perbadanan Putrajaya di tempat Pertama dan Majlis Perbandaran
Padawan,Sarawak di tempat Ketiga.

PENCAPAIAN DAN
ANUGERAH 2024

Tahniah dan syabas diucapkan kepada semua warga kerja yang terlibat secara

,} langsung dan tidak langsung di atas usaha dan dedikasi dalam mencapai kejayaan ini
/ dan Majlis Perbandaran Segamat juga ingin merakamkan setinggi-tinggi penghargaan
by dan terima kasih kepada semua pihak di atas sokongan dan pimpinan dalam

memastikan perkhidmatan yang cemerlang di Majlis Perbandaran Segamat dapat
dikekalkan.

Anugerah Hari Kesihatan
Pemkitaran sedunia KPKT 2024 HQH\K[SHI.M.NI PER{FKI‘-JRM'

SR 1
Majlis Sambutan Hari Kesihatan Persekitaran Sedunia KPKT 12 s G@ =
2024 yang bertemakan "Persekitaran Lestari Pemacu Malaysia
MADANI" telah diadakan di Bangi Avenue Convention Centre.
Majlis pada tahun ini akan memberi pengiktirafan kepada Pihak
Berkuasa Tempatan (PBT) yang cemerlang dalam pelaksanaan

kempen-kempen kesihatan persekitaran anjuran KPKT bagi
tahun 2024.

Majlis Perbandaran Segamat telah dinobatkan tempat ke-3
PBT cemerlang yang telah melaksanakan Kempen Kesihatan
Persekitaran di kalangan 156 PBT seluruh negara di dalam
kategori Pasar Awam Bersih untuk tahun 2024. Hadir menerima
anugerah ialah Yang Berbahagia, Tuan Haji Mohd Helmi bin
Dato' Haji Sha'ri@Shangari; Yang Dipertua, Majlis Perbandaran

Segamat dan Encik Mohd Firdaus bin Zainal, Pegawai Kesihatan
Persekitaran MPS.

Tahniah diucapkan kepada semua pihak kerana bersama-
sama memainkan peranan dalam menjaga kebersihan Pasar
Awam Bandar Segamat. Mari kita semua bersama-sama

tingkatkan lagi usaha untuk memastikan pasar awam di
Segamat kekal bersih.




Majlis Perbandaran Segamat telah diumumkan
sebagai salah satu Bandar Paling Mampan di Malaysia
Tahun 2024. Anugerah ini telah disampaikan oleh
Menteri Perumahan dan Kerajaan Tempatan, Yang
Berhormat Tuan Nga Kor Ming bersempena
Sambutan Hari Perancangan Bandar Sedunia
Peringkat Kebangsaan Tahun 2024 di Hotel Everly,
Putrajaya. Anugerah inidinilai berdasarkan
Pengukuran Bandar Mampan di Malaysia yang
dilaksanakan berasaskan kerangka MURNInets yang
mengandungi 5 strategi, 6 dimensi, 19 tema dan 51
P 4 penunjuk yang dibentuk berdasarkan dasar

secamat (§ € ¢ e q pembangunan utama negara berkaitan dengan .
) ekonomi, sosial dan fizikal. h‘“m

Pelaksanaan MURNInets ini turut disertai kira-kira 153 Pihak
Berkuasa Tempatan iaitu 98 PBT di Semenanjung Malaysia, 3 PBT

i Wilayah Persekutuan, 26 PBT Negeri Sabah dan 26 PBT Negeri
Anugerah Bandar Paling Mampan 2024  s;rawak.

Sambutan Hari Perancangan Bandar
Peringkat Kebangsaan Tahun 2024 Selain itu, Majlis Perbandaran Segamat juga telah diberi
penarafan sebagai Smart City Early Adopter di bawah Penarafan
Bandar Pintar Malaysia 2024. Anugerah ini yang turut membolehkan
— Majlis Perbandaran Segamat menerima geran pembangunan Bandar
o /;;“,“
e |

Pintar bernilai RM400K menunjukkan usaha dan komitmen MPS utk
menjadikan Segamat sebagai salah satu peneraju Bandar Pintar di
Negeri Johor.

Anugerah ini juga diharapkan akan mencetus lebih banyak usaha dari
Majlis Perbandaran Segamat dan juga pemegang-pemegang taruh ke arah
membentuk sebuah Bandar pintar yg komprehensif.

Selain itu, Majlis Perbandaran Segamat juga telah diberi penarafan
sebagai Smart City Early Adopter di bawah Penarafan Bandar Pintar
Malaysia 2024. Anugerah ini yang turut membolehkan Majlis Perbandaran
Segamat menerima geran pembangunan Bandar Pintar bernilai RM400K
menunjukkan usaha dan komitmen MPS utk menjadikan Segamat sebagai
salah satu peneraju Bandar Pintar di Negeri Johor. Anugerah ini juga

diharapkan akan mencetus lebih banyak usaha dari Majlis Perbandaran
AN S Segamat dan juga pemegang-pemegang taruh ke arah membentuk
sebuah Bandar pintar yg komprehensif.

Ministry of Housing and Local Government
We are proudly present this to:

ViAJLIS PERBANDARAN SEGAMAT

Smart City Early Adopter
Penarafan Bandar Pintar Malaysia 2024

Anugerah Khas Bandar Mampan
Peringkat Negeri Johor 2024
Majlis Perbandaran Segamat (MPS) telah menerima e MAMPAN

PERINGKAT NEGERI JOHOR

Anugerah Khas Bandar Mampan Peringkat Negeri
Johor 2024 sempena sambutan Hari Perancangan
Bandar Sedunia (HPBS) 2024 Peringkat Negeri Johor.

Penyampaian anugerah ini telah disempurnakan oleh
Yang Berhormat Dato' Haji Mohd Jafni Bin Md Shukor,
Pengerusi Jawatankuasa Perumahan dan Kerajaan
Tempatan Negeri Johor wakil rasmi YAB Menteri Besar
m\a Johor kepada Tuan Haji Mohd Helmi Bin Dato’ Haji ‘

Sha’ari@Shangari, Tuan Yang Dipertua Majlis
Perbandaran Segamat.

Anugerah ini dinilai berdasarkan Pengukuran Bandar Mampan di Malaysia
yang dilaksanakan berasaskan kerangka MURNInets yang mengandungi 5

strategi, 6 dimensi, 19 tema dan 51 penunjuk yang dibentuk berdasarkan

dasar pembangunan utama negara berkaitan dengan ekonomi, sosial dan
fizikal.

Selain itu, Majlis Perbandaran Segamat (MPS) juga
telah mendapat saguhati dalam Pertandingan
Lukisan Mural sempena Hari Perancangan Bandar
Sedunia (HPBS) 2024 peringkat Negeri Johor
dengan motif lukisan Alam Semula Jadi. MPS telah
bekerjasama dengan Pejabat Pendidikan Daerah
Segamat dan Persatuan Seni Segamat dalam
menghasilkan lukisan yang telah diberi nama
sebagai Khazanah Alam Semulajadi Negeri Johor.
la adalah satu pencapaian yang membanggakan
dan mengiktiraf usaha gigih MPS dalam
membangunkan kawasan Segamat secara mampan
dan berdaya saing.

MAJLIS PENGANUGERAHAN KUMPULAN
el ol INOVATIF & KREATIF (KIK) PERINGKAT
DO KUMENTASI TERBAIK NEGERI JOHOR TAHUN 2024

PULAN POLARIS

QG EA NOARAN SEGAMAT Majlis Penganugerahan Kumpulan Inovatif &
Kreatif (KIK) Peringkat Negeri Johor Tahun
2024 telah berlangsung pada 12 Disember
2024 bertempat di Holiday Villa Johor Bahru
City Centre bagi meraikan kejayaan peserta-
peserta Pertandingan Akhir Kumpulan
Inovatif & Kreatif yang telah diadakan pada
28 dan 29 Oktober 2024 yang lalu.

ANUGERAH 2024

Kumpulan POLARIS Majlis Perbandaran
Segamat telah dinobatkan sebagai JOHAN
Pertandingan Kumpulan Inovatif & Kreatif
(KIK) Peringkat Negeri Johor Tahun 2024 dan
membawa pulang hadiah wang tunai
berjumlah RM12,000.00 beserta Plaque dan
Sijil. Kumpulan ini turut menerima hadiah
Dokumentasi Terbaik yang membawa pulang
Plaque, wang tunai berjumlah RM1,500.00
beserta Sijil.

Syabas dan tahniah buat Kumpulan POLARIS
atas pencapaian yang membanggakan ini.
Semoga pencapaian ini akan menjadi
inspirasi buat semua untuk terus kreatif dan
berinovasi demi penyampaian perkhidmatan
yang berkualiti dan kejayaan lebih gemilang
di masa hadapan.

PERARAKAN SAMBUTAN MAULIDUR
RASUL PERINGKAT DAERAH SEGAMAT
TAHUN 1446H/2024M

16 September 2024 (Isnin) bersamaan 12 Rabiulawal 1446H, Majlis
Perbandaran Segamat telah terlibat dalam perarakan bersempena
Sambutan Maulidur Rasul S.A.W Peringkat Daerah Segamat.

Perarakan ini bermula pada jam 07:00 pagi di Jalan Pawang dan
berakhir di perkarangan Masjid Bandar Segamat, Kontinjen Perarakan
Maulidur Rasul Majlis Perbandaran Segamat telah diketuai oleh En
Mohd Adlan Bin Esha, Penolong Pegawai Penguatkuasa.

Tahniah dan Syabas diucapkan atas pencapaian Tempat Kedua
dalam Perarakan Sambutan Maulidur Rasul Peringkat Daerah
Segamat kepada semua warga kerja Majlis Perbandaran Segamat

yang terlibat.

1446“ 2024
.14463,,v_u 12




LATIHAN PENGENDALIAN BOT BAGI KAKITANGAN MAJLIS PERBANDARAN SEGAMAT

Pada 23 Julai 2024 (Selasa), satu sesi latihan pengendalian bot telah dijalankan bagi kakitangan
Majlis Perbandaran Segamat (MPS). Latihan ini berlangsung di Jeti Sungai Chodan dengan
penglibatan pelbagai pihak. Antara yang hadir termasuklah Tuan Setiausaha MPS, Encik Mohd Fazle
Bin Mohd Yusop, anggota dari Balai Bomba dan Penyelamat Segamat, serta warga kerja MPS sendiri.

Objektif utama latihan ini adalah untuk meningkatkan kemahiran asas pengendalian bot dalam
kalangan kakitangan, terutamanya melibatkan operasi semasa banjir, kerja penyelamatan dan
emantauan kawasan perairan. Selain itu, latihan ini juga bertujuan untuk memastikan tahap
esiapsiagaan warga kerja MPS dalam menghadapi sebarang situasi kecemasan yang melibatkan
kawasan sungai dan perairan

BENGKEL PERSEDIAAN DAN TATACARA MENGKOMPAUN DI BAWAH UNDANG-UNDANG
KECIL MENGKOMPAUN KESALAHAN-KESALAHAN AKTA JALAN, PARIT DAN BANGUNAN
MAILIS PERBANDARAN SEGAMAT BAGI TAHUN 2024

Pada 24 — 25 Julai 2024, Bengkel Persediaan Dan Tatacara Mengkompaun Di Bawah Undang-Undang
Kecil Mengkompaun Kesalahan-Kesalahan Akta Jalan, Parit Dan Bangunan Majlis Perbandaran Segamat
Bagi Tahun 2024 telah diadakan dibawah anjuran Unit Undang-undang MPS.

Bengkel tersebut diadakan bertujuan untuk memberi pengetahuan kepada pegawai berkenaan
peranan, tanggungjawab dan tindakan perundangan di sesebuah Pihak Berkuasa Tempatan,
mendedahkan kepada pegawai berkenaan isu semasa dan cabaran yang berlaku di kebanyakkan Pihak
Berkuasa Tempatan dan meningkatkan prestasi pegawai di dalam tindakan penguatkuasaan di luar
pejabat. En. Lokman Aiman Bin Karjo, Pegawai Undang-undang Majlis Perbandaran Pengerang telah
memberikan ceramah dalam bengkel tersebut.

Turut serta Encik Mohd Fazle bin Mohd Yusop, Setiausaha Majlis Perbandaran Segamat, Jabatan
Penguatkuasaan, Jabatan Kesihatan Awam, dan Jabatan Bangunan dan Kejuruteraan. Seramai 52
peserta terlibat dalam bengkel tersebut.

PROGRAM CERAMAH INTEGRITI MAJLIS PERBANDARAN SEGAMAT

Program Ceramah Integriti Majlis Perbandaran Segamat telah diadakan pada 4 Julai 2024 pada
jam 08:30 pagi bertempat di Dewan Jubli Intan Sultan Ibrahim Segamat. Program ini dimulakan
dengan ucapan aluan daripada Yang Berbahagia Tuan Haji Mohd Helmi Bin Dato' Haji
Sha'ri@Shangari, Yang Dipertua Majlis Perbandaran Segamat.

Program diteruskan lagi dengan sesi ceramah integriti yang disampaikan oleh Tuan Zulhalim Bin
Hussin, Penguasa Kanan Suruhanjaya Pencegahan Rasuah Malaysia Cawangan Segamat dan berakhir
dengan sesi soal jawab. Ceramah yang disampaikan adalah berkenaan pencegahan rasuah dan etika
apabila berhadapan dengan orang awam.

PROGRAM ‘WALK IN’ BERSAMA YANG DIPERTUA MAJLIS PERBANDARAN SEGAMAT

Program ‘Walk In’ bersama Yang Berbahagia, Tuan Haji Mohd Helmi bin Dato' Haji
Sha'ri@Shangari, Yang Dipertua Majlis Perbandaran Segamat di Taman Tasik Awam Sg. Kapeh.

Program ini diadakan pada 18 Julai 2024 (Khamis), bertujuan untuk pemurnian dan pemulihan
Taman Rekreasi Sungai Kapeh. Banyak isu-isu yang ditimbulkan berkaitan pengindahan dan
enambahbaikan kemudahan di Sungai Kapeh. Turut serta Ketua Jabatan, Ketua Unit dan warga
erja Majlis Perbandaran Segamat.

MAJLIS PERASMIAN MPS ECO HOUSE DAN SKUAD KILAT MPS

Majlis Perasmian MPS Eco House dan Skuad Kilat MPS telah diadakan Bada 12 Ogos 2024
bertempat di perkarangan pejabat Majlis Perbandaran Segamat. Yang Berbahagia Tuan Haji Mohd
Helmi bin Dato' Haji Sha'ri@Shangari, Yang Dipertua Majlis Perbandaran Segamat telah menyambut
dengan mesra ketibaan Yb. Dato’ Haji Jafni Bin Md Shukor, Pengerusi Jawatankuasa Perumahan Dan
Kerajaan Tempatan, Negeri Johor.

Program ini dimulakan dengan pelepasan “Flag Off” motor roda tiga dan dilengkapi dengan
perasmlarr]] MPS Eco House oleh Pengerusi Jawatankuasa Perumahan Dan Kerajaan Tempatan,
Negeri Johor.

MPS Eco House merupakan Inisiatif yang dilaksanakan dalam memupuk tingkah laku dan nilai
moral di kalangan warga kerja Majlis Perbandaran Segamat dalam membudayakan kitar semula dan
Skuad Kilat MPS juga merupakan ‘1st respondent team’ tehadap aduan-aduan awam yang bersifat
kecemasan dan kejadian bencana alam luar jangka di Daerah Segamat.




PROGRAM SEMARAK JALUR GEMILANG PERINGKAT MAILIS PERBANDARAN SEGAMAT

Program Semarak Jalur Gemilang Peringkat Majlis Perbandaran Segamat telah diadakan pada
19 Ogos 2025 dan disertai oleh Yang Berbahagia Tuan Haji Mohd Helmi Bin Dato' Haji
Sha'ri@Shangari, Yang Dipertua Majlis Perbandaran Segamat, Encik Nor Sofian Bin Abdul Manan,
Pegawai Penerangan Daerah dan Encik Teo Kim San, Eric, Ahli Majlis MPS Zon Bandar Segamat.

Program ini merupakan program di bawah Jabatan Pelesenan dan Jabatan Penguatkuasaan,
turut serta Jabatan Kewangan bertujuan untuk penyerahan bendera Jalur Gemilang kepada 500
premis perniagaan sempena Sambutan Hari Kemerdekaan yang ke 67 di dalam kawasan Majlis
gerbandaran Segamat bagi menyemarakkan rasa patriotisma di kalangan masyarakat daerah

egamat.

MESYUARAT PENUTUP PENYATA KEWANGAN MAILIS PERBANDARAN SEGAMAT
BAGI TAHUN BERAKHIR 31 DISEMBER 2023

Mesyuarat Penutup Penyata Kewangan Bagi Tahun Berakhir 31 Disember 2023 Maijlis
Perbandaran Segamat (MPS) telah diadakan pada 17 September 2024 bertempat di Bilik
Mesyuarat Bunga Tanjung, MPS.

Yang Berbahagia Tuan Haji Mohd Helmi Bin Dato' Haji Sha'ri@Shangari; Yang Dipertua Majlis
Perbandaran Segamat telah menyambut dengan mesra kehadiran Jabatan Audit Negara, Negeri
Johor, Pejabat Perbendaharaan Negeri Johor, Pejabat Setiausaha Kerajaan Johor Bahagian
Kerajaan Tempatan dan Firma Audit Swasta - (FAS)

Mesyuarat ini telah dipengerusikan oleh Yang Berbahagia, Encik Uzaimi Bin Abd Hamid;
Timbalan Pengarah Audit Negeri Johor dari Jabatan Audit Negara, Negeri Johor. Dan Majlis
Perbandaran Segamat telah berjaya mendapat sijil bersih akaun berakhir 31 Disember 2023.

Turut Serta Encik Mohd Fazle Bin Mohd Yusop; Setiausaha Majlis Perbandaran Segamat,
Encik Muhammad Faris Bin Mohamad Yusof; Penolong Pegawai Kewangan Negeri, Cik Azyan
Hamizah Bte Burhan; Akauntan Bahagian Kerajaan Tempatan, Encik Mohammad Nizam Bin Johari;
Rakan Kongsi FAS, Puan Norazian Binti Abd Rahman; Ketua Jabatan Kewangan MPS, Ketua
Jabatan dan Unit MPS.

SAMBUTAN MALAM AMBANG MERDEKA
SEMPENA HARI KEBANGSAAN KE-67
PERINGKAT NEGERI JOHOR TAHUN 2024

Sambutan Malam Ambang Merdeka Sempena Hari
Kebangsaan Ke-67 Peringkat Negeri Johor Tahun 2024
telah diadakan dengan meriah pada 30 Ogos 2024,
bertempat di Dataran Segamat, bermula jam 8.30
malam hingga 12.00 tengah malam. Program dimulakan
dengan solat Isyak berjemaah yang diimamkan oleh
Imam Masjid Bandar Segamat, diikuti alunan gasidah
dan selawat oleh kumpulan Soutul Shabab dari
Iskandar Puteri.

Turut hadir, Yang Berhormat Tan Sri Dato' Dr. Haji
Azmi Bin Rohani, Setiausaha Kerajaan Johor, Yang
Berhormat Dato' Zahari Bin Sarip, Pengerusi
Jawatankuasa Pertanian, Industri Asas Tani Dan
Kemajuan Luar Bandar Negeri Johor, Merangkap Ahli
Dewan Undangan Negeri Kawasan Buloh Kasap, Yang
Berhormat Dato'Ashari Bin Kasnan, Timbalan
Setiausaha Kerajaan Johor Bahagian Pembangunan,
Yang Berbahagia Tuan Mohd Masni Bin Wakiman,
Pe%awai Daerah Segamat, Yang Berbahagia Tuan Haji
Mohd Helmi Bin Dato' Haji Sha'ri @ Shangari, Yang
Dipertua Majlis Perbandaran Segamat, Ahli-Ahli Yang
Berhormat, Ketua-Ketua Jabatan Negeri dan Daerah
serta Barisan Ahli Majlis, Majlis Perbandaran Segamat.

Acara mencapai kemuncaknya dengan kiraan detik 12
malam, menaikkan Jalur Gemilang oleh pasukan Bomba
dan Penyelamat, pertunjukan bunga api, persembahan
Koir MPS dan nyanyian lagu tema Madani Jiwa
Merdeka. Hampir 10,000 pengunjung hadir
memeriahkan sambutan yang diakhiri dengan sesi
cabutan nombor bertuah.

PROGRAM LOCAL AGENDA 21 (LA21) KEMPEN PENANAMAN 100 JUTA POKOK ‘PENGHIJAUAN
MALAYSIA : POKOK KITA KEHIDUPAN KITA’
DAN GERAK MESRA DAN 35S (SEJAHTERA, SEGAR, SELAMAT)
ZON AHLI MAJLIS BULOH KASAP, MAJLIS PERBANDARAN SEGAMAT

Majlis Perasmian Program Local Agenda 21 (LA21) sempena Kempen Penanaman 100 Juta Pokok
‘Penghijauan Malaysia: Pokok Kita Kehidupan Kita’ telah diadakan bersama Program Gerak Mesra dan
3S (Sejahtera, Segar, Selamat) bagi Zon Ahli Majlis Buloh Kasap, bertempat di kawasan bersejarah
Jambatan Putus, Buloh Kasap, Segamat.

Program dimulakan dengan aktiviti Gerak Mesra dan Plogging di sekitar kawasan Jambatan Putus.
Seterusnya, sesi taklimat telah disampaikan oleh beberapa agensi: Encik Yugeswaran A/L
Suyampragasam dari SWCorp Segamat mengenai Pengasingan Sisa Berpunca dari Rumah, Pejabat
Hutan berkenaan Program Penghijauan Malaysia, serta Pejabat Pertanian mengenai Urban Farming.

Program diteruskan dengan ketibaan tetamu kehormat dan ucaptama oleh Yang Berbahagia Tuan
Haji Mohd Helmi bin Dato' Haji Sha’ri @ Shangari, Yang Dipertua Majlis Perbandaran Segamat, serta
ucapan dan perasmian oleh Yang Berhormat Dato’ Zahari bin Sarip, ADUN Buloh Kasap merangkap
Pengerusi Jawatankuasa Pertanian, Industri Asas Tani & Kemajuan Luar Bandar Negeri Johor.

Antara pengisian utama ialah aktiviti melempar mud ball ke dalam Sungai Muar bagi tujuan
pemulihan kualiti air, serta penanaman pokok teduhan seperti Samanea Saman dan Delonix Regia.
Penanaman ini bertujuan meningkatkan kawasan hijau, mengurangkan pencemaran serta menyokong
kelestarian alam sekitar melalui spesies pokok tahan cuaca dan penyerapan karbon yang tinggi.

PROGRAM ASPIRASI JOHOR BERSIH 2024 @ SEGAR AMAT LANE

Program Aspirasi Johor Bersih 2024 telah berlangsung dengan meriah pada 16 November 2024 di Lorong
Seni dan Budaya, Segar Amat Lane. Program ini merupakan kesinambungan inisiatif Johor Bersih yang
dimulakan sejak 2021 oleh Majlis Perbandaran Segamat (MPS), dengan kerjasama jabatan kerajaan, NGO dan
agensi swasta melalui program Jalan Angkat.

Program ini bertujuan menghargai usaha jabatan dan agensi yang aktif dalam menjayakan inisiatif
kebersihan, serta mendorong mereka untuk terus komited dalam memastikan persekitaran yang bersih dan
lestari. Pelbagai anugerah disampaikan termasuk Anugerah Premis Makanan Bersih, Anugerah Tandas BMW
(Bersih, Menawan, Wangi), Anugerah Jalan Angkat Johor Segamat 2024, Anugerah Harapan Khas Johor
Bersih, dan Anugerah Institusi Pendidikan Hijau.

Majlis dirasmikan oleh YB Dato' Zahari Bin Sarip, Pengerusi Jawatankuasa Pertanian, Industri Asas Tani
dan Kemajuan Luar Bandar Negeri Johor merangkap ADUN Buloh Kasap. Ketibaan beliau disambut oleh
Tuan Mohd Masni Bin Wakiman, Pegawai Daerah Segamat, dan Tuan Haji Mohd Helmi Bin Dato' Haji Sha'ri @
Shangari, Yang Dipertua MPS. Program dimulakan dengan ucapan alu-aluan serta pelancaran laluan beca
pelancongan, sebagai tarikan baharu sekitar Dataran Segamat. Beca yang bernilai RM24,000.00 ini
merupakan sumbangan peribadi YB Dato' Zahari, bertujuan memperkukuh sektor pelancongan dan ekonomi
tempatan.

Selain itu, Watikah Pelantikan Penyelaras Jalan Angkat di peringkat sekolah dan agensi turut
disampaikan. Penglibatan sekolah dalam Iskandar Malaysia Ecolife Challenge (IMELC) dan program Sekolah
Lestari diiktiraf sebagai usaha menyokong matlamat Rendah Karbon dan kelestarian alam sekitar.

Majlis diakhiri dengan simbolik perasmian laluan beca oleh tetamu kehormat. Program ini menjadi platform
ﬁenghargaan dan dorongan keFada semua pihak agar bersama-sama memastikan Segamat kekal bersih,
ijau dan menjadi destinasi pelancongan menarik.

Terima kasih diucapkan kepada semua yang telah menjayakan Program Johor Bersih 2024.




TAKLIMAT KHAS BERSAMA YANG BERBAHAGIA DATO’ DR HAJI ADNAN BIN MAT, PRESIDEN
CUEPACS MERANGKAP PRESIDEN ANULEA SEMENANJUNG MALAYSIA

Satu taklimat khas telah diadakan di Dewan Jubli Intan, Sultan Ibrahim, Segamat bersama Dato’
Dr Haji Adnan Bin Mat, Presiden Cuepacs merangkap Presiden Anulae Semenanjung Malaysia.
Kehadiran beliau disambut mesra oleh Tuan Haji Mohd Helmi Bin Dato' Haji Sha'ri @ Shangari, Yang
Dipertua Majlis Perbandaran Segamat.

Taklimat berta{‘uk “Kenaikan Gaji Sektor Awam, Tingkat Produktiviti, Jaga Integriti” dimulakan
dengan ucapan aluan oleh Sr. Tuan Haji Abd Rahman Auf Bin Ramdzan dan ucaptama oleh YDP MPS.

Program diakhiri dengan sesi soal jawab bersama warga kerja MPS, yang memberi peluang untuk
berdialog secara langsung bersama Presiden Cuepacs.

PROGRAM LAWATAN KE RUMAH WARISAN JEMENTAH BERSAMA BAS MUAFAKAT JOHOR (BMJ)

Program Lawatan ke Rumah Warisan Jementah bersama Bas Muafakat Johor (BMJ) telah diadakan di
Paya Jakas, Jementah pada 9 Disember 2025. Yang Berbahagia Tuan Haji Mohd Helmibin Dato' Haji
Sha'ri@Shangari, Yang Dipertua Majlis Perbandaran Segamat, telah mengambil peluang untuk
mengunjungi rumah warisan tersebut yang menampilkan koleksi barang antik Melayu yang bernilai.
Program ini turut selaraskan dengan program bersama Ahli Majlis sebagai sebahagian daripada inisiatif
penglibatan komuniti.

Turut serta dalam lawatan ini ialah Encik Mohd Fazle bin Mohd Yusop, Setiausaha Majlis Perbandaran
Segamat; Encik Mohd Sahrul bin Sidek, Penghulu Mukim Jementah; Encik Baharom, Tuan Rumah; Encik
Khairullah bin Daud, Ketua Kampung Paya Jakas, Jementah; Puan Hajah Rahana binti Mohamad, Ketua
Whip; serta barisan Ahli Majlis, ketua jabatan, dan ketua unit Majlis Perbandaran Segamat.

Program ini mencerminkan komitmen yang tinggi terhadap pemeliharaan warisan budaya tempatan,
serta usaha berterusan untuk memperkukuhkan kesedaran masyarakat tentang pentingnya menjaga dan
memelihara aset budaya yang menjadi identiti warisan bangsa terutamanya di Daerah Segamat

KUNJUNGAN HORMAT UITM CAWANGAN JOHOR
KE MAJLIS PERBANDARAN SEGAMAT

N = e Yang Berbahagia Tuan Haji Mohd Helmi Bin Dato' Haji
T = Sha'ri@Shangari, Yang Dipertua Majlis Perbandaran
; Segamat telah menerima kunjungan hormat pada 2 Julai
2025 daripada pihak Universiti Teknologi Mara
Cawangan Johor Kampus Segamat, yang diketuai oleh
Prof. Madya Dr. Saunah Binti Zainon, Rektor Universiti
Teknologi Mara Cawangan Johor Kampus Segamat.

Kunjungan hormat ini bertujuan untuk mengadakan perbincangan bersama pihak SWCorp
Cawangan Segamat berkaitan pengutipan sampah di dalam kampus.

Turut terlibat Encik Yugeswaran A/L Suyampragasam, Penolong Pengarah Kanan Penguatkuasa
SWCorp Cawangan Segamat, warga kerja SWcorp dan rombongan warga kerja dari UiTM.

MAILIS APRESIASI INDUSTRI,
SESI MENANDATANGANI MEMORANDUM
PERSEFAHAMAN (MOU) & MEMORANDUM
PERJANJIAN (MOA)

Pada 21 Ogos 2024 bersamaan hari Rabu, Yang Berbahagia
Tuan Haji Mohd Helmi Bin Dato' Haji Sha'ri@Shangari; Yang
Dipertua Majlis Perbandaran Segamat, telah hadir ke Majlis
Apresiasi Industri, Sesi Menandatangani Memorandum
Persefahaman (MoU) & Memorandum Perjanjian (MoA) anjuran
Fakulti Teknologi Kejuruteraan, Universiti Tun Hussein Onn
Malaysia di Dewan Banquet, Dewan Sultan Ibrahim.

Maijlis Apresiasi ini telah dirasmikan oleh Yang Berhormat, Prof.
Dato' Ir. Ts. Dr. Ruzairi Bin Abdul Rahim, Naib Canselor (NC) UTHM,
merupakan majlis yang julung kalinya diadakan oleh Fakulti
Teknologi Kejuruteraan dan bukti kukuh hubungan simbiotik antara
fakulti tersebut dengan pihak industri.

LAWATAN PASUKAN PANEL PENILAIAN SISTEM
PENARAFAN BINTANG PIHAK BERKUASA TEMPATAN
(SPB-PBT) KE MAJLIS PERBANDARAN SEGAMAT

Lawatan Panel Penilaian Sistem Penarafan Bintang Pihak Berkuasa
Tempatan (SPB-PBT) ke Majlis Perbandaran Segamat telah
diadakan pada 05 Ogos 2024 bersamaan hari isnin bertempat di
Bilik Mesyuarat Bunga Tanjung, MPS.

Lawatan ini dihadiri oleh 6 orang ahli Pasukan Inspektorat
Kementerian Perumahan Dan Kerajaan Tempatan (KPKT) yang
diketuai oleh Pn. Juliana Binti Baderi, Ketua Penolong Pengarah,
Bahagian Pemantauan Pelaksanaan Dasar, JKT dan pasukan panel
penilai En. Mohd Faizal Bin Yong, Penolong Pengarah Kanan,
Bahagian Perunding Kejuruteraan Kesihatan Umum, JKT, Pn.
Noorhalimatun Saadiah Binti Aziz, Penolong Pengarah Kanan,
Bahagian Pengurusan Maklumat, JKT, Pn. Jessica Kho Tjing Fang,
Ketua Penolong Setiausaha, Bahagian Teknologi Maklumat, KPKT,
Pn. Noraini Binti Md Husin, Penolong Setiausaha Kanan, Bahagian
Kemampanan Bandar, KPKT, dan Pn. Ong Ei Lin, Penolong
Pengarah Kanan, Bahagian Pengurusan Maklumat, JKT.

Ucapan alu-aluan telah disampaikan oleh Yang Berbahagia Tuan
Haji Mohd Helmi bin Dato' Haji Sha'ri@Shangari, Yang Dipertua
Majlis Perbandaran Segamat dan sesi pengauditan berakhir pada
jam 4.00 petang.

KUNJUNG HORMAT TUAN YANG DIPERTUA MAILIS PERBANDARAN
SEGAMAT KE IBU PEJABAT POLIS (IPD) DAERAH SEGAMAT

Kunjungan hormat di Pejabat Ketua Polis Daerah. Supt Ahmad Zamry
bin Marinsah, Ketua Polis Daerah Segamat oleh Yang Berbahagia
Tuan Haji Mohd Helmi bin Dato' Haji Sha'ri@Shangari, Yang Dipertua
Majlis Perbandaran Segamat telah diadakan pada hari ini.

Tujuan kunjung hormat ini diadakan adalah untuk membincangkan
isu buli siber dan fitnah. Dalam era kemajuan teknologi maklumat,
ramai yang mengambil kesempatan untuk menyalahgunakan internet
dengan perkara yang tidak berfaedah seperti pembulian siber.
Masyarakat diingatkan untuk elakkan diri dan memberikan kerjasama
dalam membanteras isu pembulian siber




OPERASI ‘ANTI LITTER’ (PEMBUANGAN SAMPAH KECII.)

Jabatan Penguatkuasaan Majlis Perbandaran
Segamat telah menjalankan Operasi ‘Anti Litter’
(Pembuangan Sampah Kecil) di bawah UUK
Mencegah Kekotoran (MDS) 2011 di dalam kawasan
pentadbiran MPS.

Hasil operasi mendapati orang awam gagal
menjaga kebersihan di tempat awam iaitu
membuang puntung rokok di kawasan tumpuan
seperti di terminal bas sehingga menyebabkan
kekotoran dan mengganggu persekitaran awam.

Tujuan pelaksanaan operasi ini adalah bagi
memastikan orang awam mematuhi peraturan dan
menjaga kebersihan kawasan persekitaran terutama
sekali tempat-tempat yang menjadi tumpuan utama
masyarakat di dalam mahupun di luar Segamat.

Operasi penguatkuasaan ini akan dilaksanakan
dari semasa ke semasa. Sehubungan itu, mohon
kerjasama orang awam agar menjaga kebersihan
bersama kerana menjaga kebersihan merupakan
tanggungjawab bersama.

DIARI MPS

OPERASI PEMERIKSAAN PREMIS PERNIAGAAN DI
DALAM KAWASAN MPS

=
|

&
é '

Jabatan Penguatkuasa Majlis Perbandaran
Segamat (MPS) telah menjalankan pemeriksaan ke
atas premis-premis perniagaan dalam beberapa
operasi sepanjang tahun 2024. Hasil pemeriksaan
tersebut, terdapat beberapa premis yang tidak
mematuhi peraturan dan pihak MPS telah
mengeluarkan notis dan kompuan bagi kesalahan-
kesalahan tersebut.

Kompaun dikenakan atas kesalahan seperti
menjalankan perniagaan tanpa lesen dan memasang
papan iklan tanpa kelulusan daripada Maijlis.
Sementara itu, notis dikeluarkan kerana premis
gagal mematuhi syarat-syarat lesen yang telah
ditetapkan.

Pelaksanaan operasi ini bertujuan memastikan
setiap pemilik premis mematuhi peraturan dan
undang-undang yang dikuatkuasakan oleh Majlis
Perbandaran Segamat bagi menjaga ketenteraman
dan kelestarian persekitaran.




PROGRAM GOTONG-ROYONG SEMPENA SAMBUTAN
MAULIDUR RASUL PERINGKAT DAERAH SEGAMAT
TAHUN 2024/1446H

Program Gotong-Royong Sempena Sambutan Maulidur
Rasul Peringkat Daerah Segamat Tahun 2024/1446H telah
diadakan pada hari ini bertujuan untuk membuat persiapan
sebelum sambutan Maulidur Rasul yang bakal tiba pada 16
September 2024 (Isnin) bersamaan 12 Rabiulawal 1446H.

Antara agensi yang terlibat adalah SAJ Ranhill Sdn Bhd,
Balai Bomba Dan Penyelamat, Pejabat Kadi Daerah
Segamat, SWM Environment Sdn. Bhd, Jabatan Kesihatan
Awam MPS dan Jabatan Pembangunan Bandar Dan
Landskap MPS.

PROGRAM GOTONG ROYONG SEMPENA HARI
KEBANGSAAN KE-67 PERINGKAT NEGERI JOHOR
TAHUN 2024

Program Gotong Royong Sempena Hari Kebangsaan Ke-67
Peringkat Negeri Johor Tahun 2024 telah diadakan pada 26
0Ogos 2024 bertempat di Dataran Segamat.

Program ini dimulakan dengan ucapan aluan oleh En. Mohd
Fazle Bin Mohd Yusop, Setiausaha Majlis Perbandaran
Segamat. Seterusnya, pembahagian kumpulan gotong-
royong diadakan bertujuan untuk membahagikan tugas
dalam membersih dan menceriakan kawasan tersebut,
pembahagian ini-diketuai oleh Puan Rohayu Binti Musa,
Penolong Pegawai Kesihatan Persekitaran, MPS.

Turut terlibat Jabatan dan Agensi Daerah Segamat
bersama Ketua Jabatan, Ketua Unit dan Warga MPS dalam
menjayakan program tersebut.




PROGRAM JELAJAH PRIHATIN 2.0
PEMBUKAAN KAUNTER BAYARAN LESEN PERNIAGAAN DAN
LESEN PASAR AWAM

Majlis Perbandaran Segamat (MPS) telah melaksanakan beberapa siri Program Jelajah Prihatin
Pembukaan Kaunter Bayaran Lesen di beberapa lokasi termasuk Pasar Awam Bukit Siput, Pasar Awam
Jementah, Pasar Awam Kampung Abdullah, Dewan Raya Pekan Buloh Kasap dan Segamat Central.
Program ini bertujuan untuk memudahkan penduduk setempat, khususnya para peniaga, dalam
mgrsnbuat bayaran lesen, sewa pasar, cukai taksiran dan kompaun tanpa perlu hadir ke pejabat utama

Program ini melibatkan kerjasama antara beberapa jabatan penting seperti Jabatan Pelesenan,
Jabatan Kewangan, Jabatan Penilaian dan Pengurusan Harta serta Jabatan Penguatkuasaan. la juga
menjadi medium turun padang bagi pihak majlis bagi meninjau sendiri keperluan, menerima aduan dan
mendapatkan maklum balas secara terus daripada masyarakat.

Bagi meningkatkan kecekapan urusan, MPS turut menyediakan kemudahan pembayaran secara
digital melalui imbasan kod QR. Inisiatif ini bukan sahaja mempercepatkan proses transaksi, malah
membantu mengurangkan risiko kesilapan akibat pendaftaran tunai secara manual.

Selain perkhidmatan kaunter, sesi lawatan mesra turut diadakan bersama ahli-ahli majlis dan
pegawai pelesenan. Sebagai contoh, di Zon Bukit Siput, En. Tong Liang Fook dan Pn. Mariam Bt Suratni
turut turun padang bagi mendengar secara langsung masalah serta cadangan daripada masyarakat
tempatan untuk dibawa ke perhatian pihak pengurusan dalam mesyuarat akan datang.

Secara keseluruhan, program ini mencerminkan komitmen MPS dalam mendekati komuniti dan
menyediakan perkhidmatan yang lebih mesra rakyat dan efisien demi kesejahteraan warga Segamat

PROGRAM MEMPERKASA MPS BERSAMA KOMUNITI

Majlis Perbandaran Segamat (MPS) telah melaksanakan beberapa siri Program Memperkasa MPS
Bersama Komuniti di beberapa zon sekitar daerah Segamat termasuk Zon Gemereh Batu 7, Zon Jabi dan Zon
Jalan Pemuda - Gubah. Program ini merupakan sebahagian daripada inisiatif Gerak Mesra dan 3S (Sejahtera,
Se%ar dan Selamat) yang dianjurkan oleh MPS dengan kerjasama Jabatan Kewangan. Program ini turut
melibatkan penglibatan aktif pimpinan utama seperti Setiausaha MPS, Yang Dipertua MPS, Ahli-ahli Majlis
serta wakil rakyat tempatan.

Matlamat utama program ini adalah untuk memperkukuh hubungan antara pihak MPS dan komuniti
setempat melalui sesi pertemuan secara langsung bersama penduduk. Melalui pendekatan ini, pihak majlis
dapat mendengar sendiri pandangan, cadangan serta aduan daripada masyarakat berhubung isu-isu
pembangunan dan perkhidmatan awam. Salah satu fokus utama program ini adalah pemantauan dan
penyelesaian berkaitan cukai taksiran. Pihak MPS mengambil inisiatif untuk mengenal pasti masalah yang

dihadapi pembayar cukai dan memberikan penerangan tentang kepentingan menjelaskan cukai tepat pada
masanya.

Selain itu, program ini juga berperanan sebagai platform untuk memberi penerangan mengenai
pelbagai dasar dan perkhidmatan yang disediakan oleh MPS, serta menggalakkan keterlibatan aktif
masyarakat dalam pembangunan setempat. Kehadiran pemimpin tempatan turut membantu mengukuhkan
kepercayaan masyarakat terhadap usaha majlis dalam memastikan kemajuan dan kesejahteraan komuniti.

Melalui pelaksanaan program sebegini secara berterusan, MPS berharap dapat membina hubungan
yang lebih erat bersama masyarakat, serta meningkatkan kesedaran dan tanggungjawab komuniti terhadap
pembangunan daerah yang lebih sejahtera, segar dan selamat.




PROGRAM GERAK MESRA DAN 3$
(SEJAHTERA, SEGAR DAN SELAMAT)

Sepanjang tempoh Julai hingga Disember 2024, Majlis Perbandaran Segamat (MPS) telah melaksanakan
beberapa siri Program Gerak Mesra dan 3S (Sejahtera, Segar dan Selamat) yang bertujuan mendekati
komuniti serta memperkukuh hubunian antara pihak berkuasa tempatan dan penduduk setempat. Program
ini diadakan di pelbagai zon termasuk Zon Jabi, Zon Jalan Pemuda - Gubah, dan Zon Gemereh Batu 7.

Melalui program ini, MPS berusaha mengenal pasti isu-isu yan% dihadapi oleh masyarakat serta
menyalurkan maklumat berkaitan perkhidmatan majlis secara langsung kepada penduduk. Pendekatan
mesra rakyat ini telah melibatkan penyertaan barisan kepimpinan MPS seperti Yang Dipertua, Setiausaha
Majlis, ahli-ahli majlis zon serta wakil-wakil rakyat yang turun padang bersama komuniti.

Antara fokus utama dalam siri Gerak Mesra ini adalah meningkatkan kesedaran masyarakat terhadap

tanggungjawab mereka sebagai pembayar cukai, khususnya berkaitan cukai taksiran. Dalam sesi pertemuan

dan dialog bersama komuniti, pihak MPS turut mengambil maklum isu-isu yang dibangkitkan oleh penduduk
untuk diteliti dalam peringkat pengurusan serta pelaksanaan akan datang.

Program Gerak Mesra iniﬂ' ga menli'adi(flatform kepada MPS untuk memperjelaskan dasar, syarat dan
eraturan majlis dengan lebih efektif di samping menggalakkan semangat kerjasama dalam memelihara
ebersihan, keselamatan dan kesejahteraan persekitaran. Keprihatinan terhadap pandangan dan cadangan

daripada komuniti telah menjadikan program ini lebih bermakna dan berimpak tinggi.

Secara keseluruhan, Gerak Mesra dan 3S telah berjaya membina jambatan komunikasi yang lebih baik antara
MPS dan rakyat dalam usaha membentuk Segamat sebagai daerah yang lebih harmoni dan progresif.




JADUAL WAKTU URUSAN KAUNTER
MAJLIS PERBANDARAN SEGAMAT

CAWANGAN GEMAS BARU (07 - 965 3755)

IBU PEJABAT (SEGAMAT) ISNIN - RABU - 8.30 PAGI —1.00 PETANG
ISNIN - JUMAAT  : 8.00 PAGI - 4.00 PETANG CAWANGAN BULOH KASAP (07 - 944 2291)
WAKTU REHAT KHAMIS : 8.30 PAGI - 1,00 PETANG
« ISNIN - KHAMIS :1.00 TENGAH HARI - 2.00 PETANG JUMAAT \8.30 PAGT - Th00 TENSAH HARI
« JUMAAT -12.15 TENGAH HARI - 2.45 PETANG CAWANGAN JEMENTAH (07 - 947 %754)
SABTU, AHAD & HARI PELEPASAN AM: TUTUP ISNIN- KHAMIS ~: 8.30 PAGI - 1.00 PETANG

JUMAAT : 8.30 PAGI - 12.00 TENGAH HARI

PENDIGITALAN BAYARAN
PARKIR MPS MULAI SEPTEMBER 2024

PARKMAX

@JOHOR OmHen semaces

Majlis Perbandaran
segamat (MPS)

Let's go!

PARKMAX KINI DI KAWASAN MAJLIS PERBANDARAN SEGAMAT

KHIDMAT UNTUK RAKYAT

Pejabat Majlis Perbandaran Segamat
No 1, Jalan Abdullah 85000 Segamat, Johor DT

Talian Am : 07 - 906 3333 /07 - 906 3334
Talian Aduan : 07 - 906 3335 Faks : 07 - 9312712

mp,segamat ﬁmpsegamat

r:.‘:é%l mpsegamat.gov.my



